
Algúns nenos, tres cans e
máis cousas é unha colec-
tánea de contos, publicada

xa en 1980, cando lle valeu ao
autor o Premio Nacional da Crí-
tica infantil e xuvenil, que agora
verte ao galego Planeta&Oxford,
e que se caracteriza por
posuír certa dose de
tristura e dozura mes-
turada coa inxenuida-
de propia da infancia.

Trátase de nove contos
que cumpren a meiran-
de parte das premisas
que guían a produción
literaria de Juan Farias
(Serantes, A Coruña,
1935) tales como vonta-
de de estilo, léxico preci-
so, minuciosa descrición
e renuncia ao emprego
de esquemas literarios
propios do xénero, que
se ben conflúen todas
nun desbotamento do
barroquismo non fan
perder á obra un ton po-
ético e unha forma elabo-
rada en todo o relato.

Os relatos, malia tratar di-
ferentes temas e situacións
-como a dor dun rapaz
que sente o rexeitamento de
seu pai, a falta de ilusión dun ne-
no rico fronte á grandeza da dun
neno pobre, a tenrura que evoca
un anteollo dun vello mariñeiro,
o amor de varios nenos por un

can abandonado, o respecto que
acada un deficiente ignorado no
intre de herdar unhas terras ou o
respecto dun home por un in-
ventor de quen todos rin- coin-
ciden no ton e na poesía inhe-
rente ás súas liñas así como nun-
ha presada de didactismo que se
extrae logo da súa lectura, e que
mesmo chega a nos facer valorar
a intelixencia e o sentido común
dos rapaces en comparación cos
adultos.

A conxugación da técnica litera-
ria tan característica do autor
xunto ao desacougo que provo-
can a meirande parte dos pro-
blemas tratados fan tamén dela
unha obra aproveitable dende o
punto de vista académico, xa
que ao tempo que os alumnos e
alumnas comezan distinguir di-
ferentes estilos literarios grazas
aos contos, o profesor pódeo ta-
mén aproveitar para tratar os di-
ferentes contidos transversais da
educación primaria. O feito de
se tratar dunha obra tan estrutu-
rada e elaborada, cuns contidos
densos inseridos de xeito natural
para os lectores, que consegue
tamén facer traballar a súa ima-
xinación convértea nun obxecto
atractivo

FARIAS, Juan, Algúns nenos, tres
cans e máis cousas (ilutr. Arcadio
Lobato; trad. Xavier Senín/Isabel
Soto), Ed. Planeta&Oxford,
Madrid, 2006, 81 páxinas.

O xurado do III Premio de Lite-
ratura Infantil e Xuvenil “Pura e
Dora Vázquez” na modalidade
de Narración decidiu otorgar o
galardón ao texto Por que Baldo-
mero Quintáns? de Rafael Laso
Lorenzo, o de Ilustración a Ma-
ría Puertas Feijóo-Montenegro e
de forma conxunta a Deputa-
ción Provincial de Ourense pu-
blica no 2006 a novela que gozou
cos parabéns de quen se diri-
xiu a eles coa intención de
amosar novos talentos, no-
vas ideas.

En Por que Baldomero
Quintáns?, Rafael Laso Lo-
renzo narra as voltas e revi-
ravoltas de dous personaxes
que pretenden resolver un
enigmático escrito, enviado
a Baldomero Quintáns, de
profesión “Axente averigua-
dor” e que os obrigará a des-
prazarse por diferentes luga-
res da xeografía galega, no
que constitúe una auténtica
trama detectivesca e que
consegue manter ata o final a
atención do lector.

Á primeira nota séguenlle
outras, non menos misterio-
sas, que porán a proba o ta-
lento investigador do seu des-
tinatario e o sentido da ami-
zade do dono do bar ao que
dirixe todas as mañás e do cal
coñece a súa afección ao xa-
drez.

Os coñecementos de historia, de
mitoloxía, de xeografía, de xa-
drez, de xeroglíficos sonlles úti-
les os protagonistas nas súas
pesquisas e en certa medida che-
gan a desempeñar una dobre
función, porque ademais de
constituirse en elementos clave

da narración, serven para es-
tablecer un interesante xogo
co lector que se sentirá
practicamente dende o co-
mezo atraído polos enig-
mas, que máis adiante desci-
fran, polos feitos que se na-
rran e polas minuciosas des-
cricións que ambientan os
movementos polas cidades
máis significativas de Gali-
cia, adentrándose ao mesmo
tempo na súa historia real
unas veces, ficticia outras, e
que en calquera caso levan á
resolución do asunto central
e que ten que ver co pasado, e
quizais presente, de B. Q., ini-
ciais de Baldomero Quintáns.

O contido aparece ben artella-
do, a intriga consegue manter
a tensión narrativa , mais a
edición do libro adoece do ri-
gor lingüístico necesario para
un tipo de texto destas caracte-
rísticas. Unha revisión neste

sentido non lle viría nada mal!

LASO LORENZO, Rafael (ilustr.
María Puertas/Feijoo-
Montenegro), Ed. Deputación de
Ourense, 2006, 115 páxinas.

Vontade de estilo

Tensión narrativa

Con dozura e
inxenuidade

Paula Fernández

Co axente Baldomero

María Navarro

Longa Lingua
Varios Autores

Edita A Mesa pola Normalización Lingüística. 42 páxinas

Temos unha lingua que
vén de longo, de máis de
mil anos atrás con cada un
dos seus días, á que Álvaro
Cunqueiro lle desexou, co-
mo é ben sabido, outros
mil máis de
florecemento
p r i m a v e r a l .
Neste senso, a
Mesa pola
N o r m a l i z a -
ción Lingüísti-
ca promoveu a
edición desta
revista para
tentar cubrir
un oco na for-
mación, infor-
mación, análi-
se e debate so-
bre lingua e
sociedade no noso país e,
tamén, para ollarmos a
pluralidade lingüística do
planeta. A súa finalidade é
informarnos mes a mes
dos principais acontece-
mentos á volta do galego,
achegarnos aos diferentes
territorios da Galegofonía
e, en moitas ocasións, co-

ñecer as batallas que libran
outras linguas do mundo
para gañaren a normalida-
de e para seren iguais en
dereitos e deberes. Este nú-
mero cero inclúe artigos,

entre outros,
de Xavier
Queipo, “A
lingua do pa-
raíso”; Pilar
García Negro,
“A semántica,
sempre a se-
mántica”; Nel
Vidal Barra,
“Para unha
política lin-
güística máis
efectiva desde
todas as admi-
nistracións”, e

Luís Villares Naveira,
“Conflito lingüístico e
cambio xurídico”, así como
entrevistas con “Soco” Gar-
cía Conde, técnica de Nor-
malización Lingüística no
Concello de Santiago de
Compostela, e Xosé Ma-
nuel Sarille, presidente
fundador da Mesa.

ANDEL DE NOVIDADES
M. Blanco Rivas

Tres miradas poéticas
Luciano Rodríguez

Edicións Laiovento. 68 páxinas

Só o título Tres miradas
poéticas este volume repro-
duce os traba-
llos “Fernando
Pessoa ou a es-
crita como fic-
ción real”, “Có-
maros verdes,
libro fundacio-
nal” e “A poe-
sía de Xavier
Baixeras mira-
da desde Eclip-
se”, que foron
escritos, res-
pectivamente
en 1996, 1997 e
2001. Agora van xuntos
neste Caderno editado por

Laiovento. Nestes tres arti-
gos, que amosan unha forte

complementa-
riedade lectu-
ral, está a ma-
neira de mirar
a poesía de Lu-
ciano Rodrí-
guez. Os tres
foron escolli-
dos por Xano
Trevinca, pro-
fesor de Litera-
tura Compa-
rada na Facul-
tade de Filolo-
xía e Tradu-

ción da Universidade de
Vigo.

Os Bolechas
Pepe Carreiro

Edicións A Nosa Terra. 21 páxinas

Edicións A Nosa Terra
vén de tirar do prelo tres
novos volumes
da colección
Os Bolechas,
con guión e
ilustracións de
Pepe Carreiro,
e adicada aos
máis peque-
nos. Son os
seus títulos, Os
Bolechas van
de viaxe, Os Bolechas e os
dereitos da infancia, e Os
Bolechas festexan o Nadal.
Outra volta, os seis irmáns,

acompañados polo seu in-
separable cadelo Chispa,

viven novas
aventuras ao
tempo que
promoven va-
lores éticos e
normas de
c o m p o r t a -
mento entre
os lectores. O
autor plantexa
problemas da

vida cotiá aos que os prota-
gonistas deben procurar
unha solución cos seus ca-
tivos recursos.


